
Avslag på søknad om deling/arealoverføring - gbnr 238/4 Eknes 
indre 

 
Administrativt vedtak: Saknr: 086/19 
  

Heimelshavar: Andreas Granli Søraa 
Søkjar: Andreas Granli Søraa 
Søknadstype: Søknad om oppretting av ny grunneigedom, jf. plan- og bygningslova (pbl.) § 

26-1, jf. §§ 20-1, bokstav m og 20-2, jf. § 20-4, bokstav d. 
 Søknad om dispensasjon, jf. plan- og bygningslova § 19-1. 
 
Saksutgreiing 
 
Tiltak 
Saka gjeld søknad om oppretting av ny grunneigedom ved frådeling av om lag 1800 m² frå gbnr.238/4. 
  
Det vert elles vist til søknad motteken 15.11.18. 
 
Sakshandsamingsfrist 
Søknaden var ikkje komplett når den var mottatt. Trong for tilleggsdokumentasjon vart meldt til ansvarleg 
søkjar ved brev av 21.12.18, der følgjande dokumentasjon vart etterspurd:  

1. Vi ber om at den nemnde rett til å veg, strøm, vatn og kloakk for bustaden over gbnr. 238/4 vert 
dokumentert.  

2. Avkøyrsleløyve til bustaden og landbrukseigedomen, dersom de har det.  

3. Supplering av søknad med søknad om dispensasjon frå kommuneplanen sin arealdel § 5.11.  
 
Dokumentasjon vart motteke ved brev frå ansvarleg søkjar 06.01.19. 
 
Søknaden var komplett og klar for handsaming den 06.01.19 og frist for sakshandsaming etter pbl. § 21-7 jf. 
forskrift om byggesak (SAK) § 7-2 er 12 veker frå denne dato. 
 
Planstatus 

Eigedomen er omfatta av kommuneplanen sin arealdel for 2011-2023 (KPA).  Arealet som er søkt frådelt 
ligg i område som er avsett til føremålet LNF med spreidd bustadbygging.  
Det er for inneverande planperiode ikkje opna for nye einingar i området. Det vil sei at omsøkt frådeling 
krev at det vert søkt om og ligg føre dispensasjon frå KPA § 5.11. I tillegg til KPA § 5.11 krev frådeling at ein 
vurderer tiltaket i høve KPA § 5.12. 
 
Av planskildringa pkt. 3.2.1 går det fram at nokon av områda som låg inne i gamal plan som LNF med 
spreidd bustadbygging vart vidareført som LNF spreidd for å forenkle søknadsprosessar for eksisterande 
bustadar som til dømes ønskjer å føre opp garasjar eller liknande mindre tiltak. Desse områda vart 
vidareført i gjeldande KPA med 0 nye einingar i planperioden. Det aktuelle arealet ligg i eit slikt område.  
 
Historikk 
Arealet som no er søkt frådelt har tidlegare vore ein eigen eigedom, gbnr. 238/80 med eit areal på 1690 m2 
jf. vedlegg i saka, målebrevskart, den nemnde parsellen vart frådelt frå gbnr. 238/4 i vedtak i sak 2006/2064 
datert 22.09.2006, arealet vart oppretta som eigen grunneigedom, gbnr. 238/80, ved tinglyst kartforretning  
01.12.2006 (dagboknr.: 598150).  
 
I sak 14/5490 ble det i vedtak datert 04.07.2014 gjeve løyve til frådeling av det opphavelege tunet på gbnr. 
238/4, arealet eksisterer i dag som gbnr. 238/85. Søknaden var grunngjeve med at eigar av gbnr. 238/80  
hadde ønske om å overta arealet for å starte opp med sauehald.  Eit vilkår i vedtaket var at gbnr. 238/80 og 
attverande del av gbnr. 238/4 skulle samanføyast.  
 
Eigedom gbnr. 238/80 og gbnr. 238/4 vart tinglyst samanføyd  19.12.2014.  
 
Heimelshavar ønskjer no å opprette ny eigedom  ut av gbnr. 238/4 ved at ein deler frå arealet som er bygd 
med bustad og garasje, tilsvarande tidlegare grunneigedom gbnr. 238/80. 
 
Dispensasjon 
Tiltaket krev dispensasjon frå kommuneplanen sin arealdel for 2011-2023 § 5.11 og  § 5.12 
Det er søkt dispensasjon med slik grunngjeving:  

Uttale frå anna styresmakt 
Saka har vore sendt på høyring til Fylkesmannen i Vestland og Hordaland fylkeskommune samt internt til 
vegavdelinga, landbruksavdelinga og planavdelinga. Fylkesmannen i Vestland får vedtaket til 
klagevurdering. 
 
Fylkesmannen i Vestland har i uttale datert 16.01.19 komt med slik uttale: 

 (…)Fylkesmannen si vurdering er at frådelinga ikkje vil føre til uheldig oppsplitting av eigedomen eller 

stor fare for driftsulemper. Vi meiner likevel at det er uheldig å dele ifrå våningshuset. Sjølv om 

størstedelen av landbrukseigedomen består av skog (om lag 160 daa) og eigedomen har relativt lite 

dyrka mark (9,6 daa) vil eit våningshus ha verdi for bruket. Det er uheldig å ha landbrukseigedomar 

utan våningshus. Dette kan føre til at det vært naudsynt med eit nytt våningshus på eigedomen på eit 

seinare tidspunkt, som igjen kan føre til omdisponering av dyrka mark. 

 

Fylkesmannen si vurdering er at om det omsøkte området skal delast ifrå så må resten av eigedomen 

seljast og føyast saman med ein landbrukseigedom i drift. Dette må i så fall sikrast i vilkår til ein 

eventuell dispensasjon.  

 

Fylkesmannen rår ifrå dispensasjon til frådeling på gnr. 238 bnr. 4, slik søknaden no ligg føre(…).  

 
For uttale i heilskap vert det vist til dokument i saka. 
 
Nabovarsel 
Tiltaket er nabovarsla i samsvar med pbl. § 21-3. Det ligg ikkje føre merknader frå nabo. 
 
Plassering 
Plassering av eigedomen er vist i situasjonsplan datert 21.08.18. Arealet er bygd med bustad og garasje.  
 
Tilkomst, avkøyrsle, parkering, vatn og avløp 
Tiltaket fører ikkje til endra/auka bruk. Heimelshavar har i epost datert 16.01.19 opplyst at det i skøyte for 
tidlegare eigedom gbnr. 238/4  ligg rett til veg, vatn og avløp, samt nødvendige grøfter over gbnr. 238/4 og 
at same rettar vil verte tildelt ny matrikkeleining.  
 
Det er vurdert at ny matrikkeining er sikra tilkomst til offentleg veg via privat veg i samsvar med pbl § 27-4. 
Vidare er det vurdert at ny matrikkeleining er sikra vatn og avløp jf pbl §§ 27-1 og 27-2. 
 
Flaum, skred og andre natur- og miljøtilhøve 
Søkjar har erklært at tiltaket ikkje skal plasserast i eit område der det er fare for flaum, skred eller andre 
natur- og miljøtilhøve som krev særskilte undersøkingar eller tiltak. Kommunen legg denne vurderinga til 
grunn for vedtaket. 
 
VURDERING: 
Naturmangfaldlova 
Kommunen har vurdert prinsippa i §§ 8 – 12 i naturmangfaldslova. Ein har mellom anna sjekka det aktuelle 
arealet i www.naturbase.no og www.artsdatabanken.no og nytta rettleiing frå Fylkesmannen. 
 

http://www.naturbase.no/
http://www.artsdatabanken.no/

Kommunen finn ikkje at tiltaket vil kome i konflikt med naturmangfaldslova.  
 
Dispensasjon  
Det er to vilkår som må vere oppfylt for å gje dispensasjon etter pbl. § 19-2. Vilkåra i plan- og bygningslova 
§ 19-2 er kumulative vilkår, jf. pbl § 19-2 (2). Det vil seia at alle vilkåra må vera stetta før ein kan gje 
dispensasjon.  
 
For det første må dei omsyna som ligg bak føresegna det dispenserast i frå ikkje verte vesentleg tilsidesett. 
For det andre må fordelane ved å gje dispensasjon vere klart større enn ulempene, etter ei samla 
vurdering. 
 
Ved dispensasjon frå planar skal det leggjast særleg vekt på nasjonale og regionale rammer, og det bør ikkje 
gjevast dispensasjon frå planar når ei direkte råka statleg eller regional styresmakt har gjeve negativ uttale 
til søknaden, jf. pbl. § 19-2 (4). 
 
Ved dispensasjon frå lov og forskrift skal det leggjast særleg vekt på dispensasjonen sine konsekvensar for 
helse, miljø, tryggleik og tilgjenge. 
 
Kommunen kan setje vilkår for dispensasjonen, jf. pbl. § 19-2. Vilkåra må liggje innafor ramma av dei omsyn 
lova skal ivareta, og det må vere ein naturleg samanheng mellom dispensasjon og vilkår, til dømes slik at 
vilkår så langt som mogleg kompenserer for ulemper dispensasjon kan medføre, jf. Ot.prp. nr. 56 (1984-85) 
s 102. 
 
Søknaden krev at det vert gjeve dispensasjon frå LNF-føremålet i kommuneplanen sin arealdel for 2011-
2023, samt frå KPA § 5.11 som i inneverande planperiode ikkje opnar for nye einingar i LNF-spreidd 
området på Eknes.  
 
Omsyna bak LNF-føremålet er i hovudsak å verne om samfunnsinteresser knytt til landbruk, natur og 
friluftsliv. Det er ynskjeleg å unngå uheldig omdisponering og fragmentering av landbruksområde og anna 
grønstruktur.  
 
Det aktuelle tiltaket omfattar frådeling av bustadhuset på garden, som eit resultat av evt. frådeling vert 
gbnr. 238/4 ein husløs gard. Samt at ein og får oppretta nytt areal utan bustad som ligg i område avsett til 
LNF-med spreidd bustadbygging der det i inneverande planperiode ikkje er opna for nye einingar. 
 
Kommunen har forståelse for tiltakshavar sin situasjon, men kommunen si rolle som arealforvaltar er å sjå 
til at ein har ei føreseiieleg forvaltning av areala i kommunen.  
 
Det er i dialog med heimelshavar opplyst at eigedom gbnr. 238/4 skal fortsette å vere i heimelshavars eige. 
Opparbeidd jordbruksareal vert leigd vekk, og det er planar om å ta ut hogstmoden skog  om om lag 10 år, 
jf. Søknad om dispensasjon. Det er slik kommunen oppfattar saka per no ikkje planar om at det attverande 
arealet på gbnr. 238/4 vert overført til ein eigedom som er i aktiv landbruksdrift i dag.  
 
Omsøkt frådeling fører til at ein yttarlegare stykker opp eigedom gbnr. 238/4. Eit vilkår i vedtak der ein fekk 
frådelt det opphavelege våningshuset på gbnr. 238/4 (no gbnr. 238/85) var at eigedom gbnr. 238/4 og gbnr. 
238/80 vart samanføyd.  

I vurderinga av fordelar og ulemper har kommunen særleg lagt vekt på at arealet ligg i område der ein i 
inneverande planperiode ikkje har opna for etablering av nye bueiningar. Vidare er det lagt vekt på at ein 
ved omsøkt frådeling sitt att med ein  gard utan våningshus. Det er og lagt vekt på at dagens gbnr. 238/4 er 
eit resultat av at det opphavelege våningshuset på bruket vart frådelt og oppretta som eigen eigedom. 
Vidare er det vektlagt at Fylkesmannen i Vestland rår i frå å dele frå arealet slik som omsøkt.  
 
Etter ei samla og konkret vurdering finn kommunen at vilkåra for å gje dispensasjon frå LNF-føremålet i 
kommuneplanen sin arealdel samt frå KPA § 5.11 ikkje er oppfylt.  
Når det ikkje vert gjeve dispensasjon vert søknad om frådeling avslått, det vert ikkje gjeve løyve til 
oppretting av ny grunneigedom på om lag 1800 m² frå gbnr.238/4. 
 
VEDTAK 
Med heimel i plan- og bygningslova § 19-2 vert det ikkje gjeve dispensasjon frå LNF-føremålet  og § 5.11 i 
kommuneplanen sin arealdel for 2011-2023 for oppretting av ny grunneigedom frå gbnr. 238/4. 
 
Med heimel i plan- og bygningslova § 20-1, jf. § 20-4 vert det ikkje gjeve løyve til oppretting av ny 
grunneigedom frå gbnr.238/4. 
 
Mynde 
Saka er handsama og avgjort administrativt i medhald av delegert mynde, jf. kommunelova § 23 nr. 4 og 
gjeldande delegeringsreglement. 
 
Klage 
Vedtaket er eit enkeltvedtak etter reglane i lov om offentleg forvaltning (fvl). Vedtaket kan klagast på til 
kommunen, jf. fvl. §§ 28-36. Klagefristen er 3 veker frå melding om vedtak er motteke. Det er nok at klagen 
er postlagt innan fristen går ut. Klagen skal sendast skriftleg til kommunen. I klagen skal det gå fram kva det 
vert klaga på i vedtaket, og kva endringar ein ønskjer. Klagen skal grunngjevast.  
 
Føretak som har fått avslag på søknad om ansvarsrett har særskilt rett til å klage over dette vedtaket. 
 
Før det kan reisast søksmål om vedtaket er gyldig eller krav om erstatning, må høve til å klage på vedtaket 
vere nytta fullt ut, jf. fvl. § 27b.  
 
Til orientering 
Ved all vidare kontakt i denne saka, ver venleg og referer til saknr. 18/3496 
 
 
 
Med helsing 
 

 

Siril Sylta  Eilin Houlison Molvik 
avdelingsleiar rådgjevar 
 

Dette dokumentet er elektronisk godkjent og har difor ingen signatur. 
 
 

Kopi til: 
Andreas Granli Søraa Eknes 17 5993 OSTEREIDET 

Mottakarar:    
Andreas Granli Søraa Eknes 17 5993 OSTEREIDET 
 


